
               Ахборот-кутубхона ресурсларини жамлаш ва

электрон каталоглаштириш бўлими томонидан тайёрланди
Тўпловчи:                                                                 Х.Ашурова

Ҳурматли фойдаланувчилар!

      Бугунги глобаллашув жараёнида ёш авлодни компъютер, мобил телефон каби техникалардан бироз бўлсада чалғитиб китоб мутолаасига ундаш муҳим аҳамият касб этади. Зеро, мутолаа маънавий озуқа беради, етук инсон бўлиб камол топишига ундайди.

    Китоб-ёлғизликга ҳамроҳимиз, қоронғу кунларда йўлларимизни ёритувчи чироғимиз, энг яқин дўст, ҳам сирдошимиз. Тўғри, бугун билим олишнинг замонавий воситалари кўп, бироқ чинаккам маърифат тарқатувчиси бўлмиш китоблар ўз қадр қимматини ҳеч қачон йўқотмайди.                       Китоб-кўнгилга дармон! У орқали инсон тафаккурини бойитади, маърифатлилар сафига қўшилади. Шундай экан китоб мутолаа қилишдан тўхтаманг, вақтингизни ҳар дақиқасини унумли ўтказинг.     

Ушбу эсталик  Ахборот кутубхона ва ахборот-ресурс марказлари ходимларига  фойдаланишлари учун эсталик вазифасида тақдим этилди.               
Навоий вилоят Халқ таълими                                                                           бошқармаси Ахборот-ресурс                                                                         маркази методик кенгашининг                                                                      2017 йил 7 июн 15-сонли                                                                        қарори билан тасдиқланган
                                Кутубхоналар   халқимизнинг                                                                                                                                             

                                маънавий камолоти учун
                                                  хизмат қилаётган миллий 

                                                  маънавиятимизнинг бир қисмидир.

                                                                 Ислом  Каримов 

Ўзбекистон  Республикаси Президентининг “Китоб маҳсулотларини чоп этиш ва тарқатиш тизимини ривожлантириш китоб мутолааси ва китобхонлик маданиятини ошириш  хамда тарғибот  қилиш  буйича комиссия тузиш тўғрисида’’ ги фармойиши  эълон қилинди.             Бу барчамиз учун жуда қувонарли ва фахрланадиган янгилик бўлди. Бугунги кунда Республикамизда 14 та вилоят ахборот-кутубхона марказлари ва туман марказлари фаолият олиб бормоқдалар. Бинобарин, ҳозирги кунда китобларга бўлган эҳтиёж ошиб бормоқда. Шу ўринда китоб ўрнини ҳеч нима босолмаслигини аниқлаш қийин эмас. Айнан китоб мутолааси орқали инсон маьнавий юксалади, билимга эга бўлади. Ўқувчилар ундан билим олади, таассуроти бойийди, ҳаётни ўзгача нигоҳ билан теран фикр юритишга ундайди. Юқорида қайд этилган фармойиш мамлакатда оммавий китобхонлик шароитини кучайтириш, китобхонлик маданиятини ошириш, матбуотда фикр алмашинуви ўқиганлар тўғрисида бахслашувни мутолаа нуфузини оширишга хизмат қилиши тайин. Ҳар бир инсоннинг ўз интеллектуал ривожланишнинг асосий воситаси-мутолаадир. АРМларниинг афзаллиги шундаки энди фақатгина китоб ўқибгина қолмай балким, бунинг электрон вариантларини ҳам бемалол топиб қўллашлари мумкин.
Ўқувчиларнинг ўқиш маданиятини шакиллантиришда                    Ахборот-ресурс марказининг ўрни 
АРМ фойдаланувчиларига замонавий ахборот-коммуникацион ахборот воситалари ёрдамида керакли маьлумотларни тезкорлик билан етказиш, бунинг  асосий мазмун-моҳиятига тўхталадиган бўлсак, ўқувчиларнинг ўзлари истаган китоблар тўпланмаси яна керакли бўлган маьлумотларни интернетдан бемалол олиб шуғулланишлари мумкин. Афзаллиги шундаки, АРМга фойдаланувчиларнинг ахборот-кутубхона ресурсларидан фойдаланишини таьминлаш, фойдаланувчиларнинг интеллектуал маьнавий, ахлоқий маданий ва таьлим олиш эхтиёжларини қаноатлантириш  учун шарт- шароитлар яратиш миллий маданиятини тиклашга ва янада ривожлантиришга кўмаклашиш ўз хулқининг тарихий, маьнавий ва маьданий меросини сақлаш ахборот- кутубхона ресурсларидан ўзаро фойдаланишни таьминлаш мақсадида йўналтирилган. Ахборот технологиялари  жадал ривожланиб бораётган ҳозирги шароитда китобларда акс этган меросни сақлаш ёшларда китоб ва мутолаага нисбатан ҳурмат билан муносабатда бўлишни шакллантириш умуммиллий вазифага айланиб бормоқда.  Орамизда илму-маьрифатни ҳаётининг асосий мазмуни деб билган тафаккури ва билими теран шундай инсонлар борки, улар яратган кашфиётлар ёхуд ёзган ноёб илмий асарлари бебаҳо марварид каби келгуси авлодга ёрқин мерос бўлиб қолаётир. Ҳозирги даврда инсон барча имкониятларидан фойдалана олсагина замон билан ҳамнафас яшайди. Бунинг уддасидан чиқса, мақсадларига эришади. Илм бу-марварид. Марварид денгизнинг тубида бўлади уни қўлга киритиш учун сабрлию-иродали бўлиш керак. Бу марваридга олиб борувчи ҳамроҳ албатта, китобдир.

            XXI асрда Ахборот технологиялари асри
Турли-туман ахборот-технологиялярининг турмушимизга кириб келиши ана шу соҳада етук мутахассислар ишлашини тақозо этмоқда. Замонавий касблардан бирига айланиб улгурган ахборот-ресурс маркази мутахассислиги ҳам кишидан тезкорликни, мушохада ва мулоҳазани, сабр-тоқатни талаб қилади. Ахборот-ресурс марказларида интернет тармоғига уланиб электрон ўқув заллари ташкил этилгач, китобхонлар сони янада ортди. Замонавий компьютерлар билан жиҳозланган шинам ўқув зали доим гавжум. Малакали мутаҳасислар китобхонларга намунали хизмат кўрсатмоқдалар. Шу боис кутубхона фаолиятидан барча мамнун. Марказдаки китобхонларнинг шахсий варақаларидан кимнинг қачон, кайси китобни, қанча вактда ўқиб чиққанини аниқ кўрсатилади. Давлатимизнинг Биринчи Президенти И.А.Каримов барча оммавий ахборот воситалари қатори интернетда ҳам ёшларимиз учун кенг имкониятлар эшигини очишини таъкидлаб, “Интернет-бу катта бир дўкон. Дўконга борганда, одам ҳохлаган молини сотиб олади. Интернетни ҳам шундай бир бозор, яьни ахборот бозори, деб тушуниш керак”, деганлар. Бинобарин, ўсиб келаётган авлодни шундай тарбиялашимиз керакки, улар ахборот маконига кирганда, фақат ўзи учун зарур ва фойдали нарсани олсин, интернетдан фойдаланиш маданиятини ўргансин.                      

Ўзбекистон Республикаси Биринчи Президентининг              2006-йил 20-июндаги “Республика аҳолисини ахборот-кутубхона билан таъминлашни ташкил этиш тўғрисида’’ги қарори ижросини таьминлаш баробарида ўсиб келаётган авлод онгида миллий истиқлол ғоясини шакллантириш, уларнинг маьнавият ва маьрифатга оид билимларини кучайтириш, марказ мутахассисларининг билимини, касб маҳоратини ҳам талабга жавоб берадиган ўқувчиларни тўғри йўлга йуналтирилган ҳолда бўлиши зарур. Бугун ахборот технологиялари ҳар қанча ривожланмасин, инсоният тараққиётида китобнинг ўрнини ҳеч нарса боса олмайди.  

Китоб хақида сўз борганда инсон маънавияти ва унинг камолотини шакллантирувчи муҳим ва бебаҳо омил сифатида қаралади. Китобнинг мазмуни ва аҳамиятлилиги биринчи ўринда турсада, аммо сифати дизайни ҳам шунга мутаносиб бўлиши лозимлиги ноширчиликда шарт ҳисобланади. Бу ҳам ўқувчининг эътиборини қизиқарли ортишида катта аҳамият касб этади. Ҳаётимиз кун сайин ривожланиб бормоқда. Ахборот технологияси асри ҳар биримиздан ана шу ривожланиш билан ҳамнафас юришни, кундалик янгиликлар, энг сўнгги маълумотлар, воқеа ва ҳодисаларни ўз вақтида биз АРМ ходимлари хабардор бўлишимизни талаб этади. 

Китоб- инсониятнинг устози ва маьнавий йўлбошчисидир.
Башарият пайдо бўлибдики, китоблар маънавий зиёси билан унинг қалбини ёритиб эзгулик сари етаклаб келади. Истиқлол йилларида кутубхоналар тармоғини замон талаблари асосида қайта ташкил этиш, бу соҳадаги ишлар кўламини, сифатини ошириш ва такомиллаштириш аҳолини ахборот билан таъминлашнинг илғор усуллари жорий этилди. Кутубхона фаолиятини янада такомиллаштириш ўқувчиларга замонавий ва намунали хизмат кўрсатиш, АРМда кутубхоналар учун яратилган шарт-шароитлар уларга сифатли хизмат кўрсатиш, кўчма кутубхона ва кўргазмалар (турли мавзуларда) ташкил этиш, библографик сўровларни тезкорлик билан бажариш, кутубхоначи маданияти асносида олиб борилади. Китоб инсон тафаккурининг  юксалтириши, дидини чархлаш, онги ва қалбига эзгуликни сингдиришнинг муҳим воситасидир. Китобга тафаккурнинг толмас қаноти деб таъриф беришганда, унинг маънавий оламини бойитиш, юксак ижодий ва яратувчанлик орзулари ичида ҳаракат қилиб яшаш назарда тутилган бўлса керак.               
Техника асри бўлган замонамизда таълим муассасаларда замон талаблари асосида электрон ўқув методик адабиётларни яратиш ва амалий педагогик дастур воситалардан кенг фойдаланиш тадбиқ этиляпти. Интернет ҳаётимизнинг ажралмас бўлагига айланиб бормоқда. Янгиликлардан бохабар бўлишида, турли мавзулар бўйича тезкор маълумот ахтаришда кенг фойдаланилмоқда. Интернет тизими мультимедиа воситалари масофавий таълим ва мутахассислик соҳасида электрон дастурлардан фойдаланишади. Ҳозирги кунда мамлакатимизда ёш авлодни ҳар жихатдан соғлом ва баркамол инсонлар этиб вояга етказиш, ёшлар маънавиятини юксалтириш, уларда пухта билим ва тарбия бериш борасидаги ислоҳотлар самаралари жахон миқёсида эътироф этилмоқда. Баркамол авлоднинг интеллектуалъ салоҳиятини ошириш билим олишга бўлган интилишини              қўллаб-қувватлашда босма нашриётларнинг ўрни беқиёсдир. Ўзбекистон Республикаси биринчи Президенти И.Каримовнинг 2011йил 23-февралдаги “2011-2015 йилларда ахборот коммуникация технологиялари соҳасида ахборот кутубхона ва ахборот-ресурс хизматини келгусида сифатли ривожлантириш бўйича чора-тадбирлари ҳақида”ги қарори эса мазкур соҳанинг янада ривожланишига замин яратди.
Фойдаланувчилар учун АРМда барча шарт-шароитлар мужассам. Ваҳоланки, ўқувчиларни ўқиш маданиятини шакллантиришда АРМниг ўрни жуда катта ва ўқувчилар ундан унумли фойдаланишлари лозим. 
 Китоблардан биз муомила маданиятини, сўз бойлигини, хаёт гўзаллигидан баҳра олишни ўрганамиз. Ҳар нима бўлганда ҳам маърифат сарчашмаси ҳисобланмиш китобларнинг ҳаётимиздаги ўрнини бошқа хеч нарса билан алмаштириб бўлмайди. Инсон ўз имкониятлари, куч-қувватини, орзу-ҳаваслар, олдига қўйган мақсадларига етишиши учун, аввало чуқур билимга эга бўлмоғи лозим, бунда бизга билимлар ўчоғи бўлмиш китоблар ёрдам беради. Зеро, ёшлар юрт- келажагидирлар.  

“Китобни сев-ардоқла”
 мавзусида мактаб ўқувчилари ўртасида ўтказиладиган машғулот
     Китоб-инсоннинг яқин дўсти, суҳбатдоши, сирдоши.                       У кишининг дунёқараши, сўз бойлигини оширади. Америкалик олим, ёзувчи Нил Гейман олиб борган тақдимот натижаси шуни кўрсатдики, китоб мутолаасини  билмайдиган болалар келажакда безори бўлиб улғайиши эҳтимоли юқори экан. Шу билан бирга, китоб ўқиш одамларни эмпатияга-фақат биз хоҳиш-истаклари ва манфаатларини ўйлашдан воз кечиб, умумий мақсад йўлида бирлашишга ундайди.
      Мақсадлар: Машғулотлар давомида ўқувчиларга китоб турлари ҳақида маълумот бериш, бир китоб нашрга тайёрланиб ўқувчилар қўлига етиб келгунича кетадиган меҳнатни қадрлаш, китобларга эҳтиёткорона муносабатда бўлишни шакллантиришда энг яқин ёрдамчи эканини тушунтириш.

      Методлар: суҳбат, савол-жавоб, “Давом эттир” ўйини, кластер.

      Жиҳозлар: компъютер, проектор, слайдлар ёки китоб турлари шаклида маълумот берувчи плакатлар, карточкалар, бирор эртак қахрамони расми.

Машғулотнинг бориши 
1.Ташкилий қисм; Ўқувчиларни дарсга ҳозирлаш.
2.Ўқилган мавзуни мустаҳкамлаш; қисқа вақт ичида ўқувчлар билан ўтган тарбиявий соат мавзу юзасидан фикр алмашилади. Ўқитувчи мавзуни хулосалайди.
3.Янги мавзуни тушунтириш; 

Ўқувчиларга уйда ўзларининг диди ва истакларига қараб, қўлбола китобча ясаб келиш топшириғи берилади ва меҳнат маҳсуллари бўлмиш китоб шаклида “Менинг севимли китобчам” мавзусида қисқагина тақдимот тайёрлаш айтилади. Тарбиявий соатда мактаб кутубхоначисини ҳам таклиф қилиш мумкин.

          Ўқитувчи: - Болалар, сиз ҳар куни уйда, мактабда, дўконларда турфа хил китобларни кўрасиз. Лекин нима учун «Китоб-инсоннинг энг яқин дўсти, ҳамроҳи» дейишади, бу ҳақда ҳеч ўйлаб кўрганмисиз?

1.Ўқувчи: - Чунки, биз китоблар орқали илм ўрганамиз. Мактабда ва уйда дарсликларимиздан кўп қизиқарли нарсаларни билиб оламиз.

2.Ўқувчи: - Кичкиналигимда уйқудан олдин бувим менга эртак китоблар ўқиб берардилар...

3.Ўқувчи: - Мен эса улардаги суратларни томоша қилиб ўтиришни яхши кўрардим.

     Ўқитувчи:  - Яхши.  Биласизми,  биргина  китоб ёзилиши  учун  кишилар йиллаб изланишади. Кейин у китоблар  қўлингизга  етиб  келгунга  қадар  унга кўплаб кишиларнинг меҳнати сингади.

(Китоб чоп этиш жараёни слайдлар орқали, намойиш этилади).

     Ўқитувчи: - Болажонлар, китобларнинг қандай турларини биламиз? (Ўқувчиларнинг жавоблари кластер усулида доскага ёзилади ва ўқитувчи томонидан тўлдирилиб борилади). 
	Фантастик китоблар

[image: image7.wmf]Дарсликлар                                     Эртак китоблар

Тарихий                                               Илмий

асарлар                                               асарлар


     Ўқитувчи: - Ҳамма замонларда ҳам китобга катта эҳтиром билан қарашган, унга эҳтиёткорона муносабатда бўлишган. Очарчилик ва уруш йилларида кишилар ночор ҳолатда қолганларида ҳам, уйда бор бисотларини сотишган, бироқ китобларни бебаҳо буюм сифатида асраганлар.

     Ўқувчи: - Устоз, хатто ейишга овқатлари қолмаганда ҳам, китобни        эзгуликка алмашишмаганми?!

     Ўқитувчи: - Йўқ. Боиси, китоб кишини бемеҳр, бешафқат бўлишдан асрайди, эзгу фазилатларни тарбиялайди. Боболаримиз шу нарсани билганлари учун ҳам, китобларни жуда қадрлашган.

Синфга Китоб тимсолида ўқувчи кириб келади:

Танишайлик, мен китоб,

Асл илмларга кон.

Бойлик берай беҳисоб,

Бўлсанг агар қадрдон.

Лекин йиртиб, бурдалаб,

Камайтирма варағим.

Сендан яна бир талаб,

Ифлос қилма ҳеч ёғим.

Китоб ўзи бир олам,

Ватан ичида ватан.

Китобни кўп ўқиган

Доно бўлар ҳаммадан.

Китобимда қўзичоқ
Дикир-дикир чопади.

Қувсам, қочиб ўша чоқ
Онасини топади.

Ҳар сўзни китобимдан

Лола каби тераман.

Устоз-муаллимларга

Совға қилиб бераман. 
     Ўқитувчи: - Хуш келдинг, Китобжон. Ҳозиргина ўқувчиларга сен ҳақингда гапириб турган эдим.

     Китоб: - Ҳа, тўғри, авваллари қадрим баланд эди, бироқ ҳозир мени аввалгидек авайлашмайди. Варақларимни йиртиб, жонимга озор беришади, юзларимга расмлар чизиб, ҳуснимни бузишади. Бундан кўнглим жуда озор чекади.

     Ўқитувчи: - Менинг ўқувчиларим яхши, бундай қилишмайди. Бугундан бошлаб эса бошқа ўртоқларига ҳам сени авайлаш кераклигини айтишади, “ярадор” дўстларингни “тузатишади”.  Шундайми,  болажонлар?

     Ўқувчилар: - Ҳа.

     Китоб: - Раҳмат, хурсанд бўлдим.
     4. Янги мавзуни мустаҳкамлаш.

     Ўқитувчи: - Ўтган дарсда сизларга “Севимли китобча”нгизни ясаб келишни айтгандим. Марҳамат, энди ўзингиз ҳам ноширлик тажрибангиз билан ўртоқлашинг.

Ўқувчилар ўзлари ясаб келган китобчалари щаклида гапириб, уни ясашга, безашга кетган меҳнатлари, вақтлари ҳақида гапириб беришади. Кейин ўқувчиларнинг «Севимли китобча»лари синф кутубхонасидан жой олади.

     Юқорида   ўқитувчи   берган маълумотлардан   келиб   чиқиб, ўқувчилар  ўзлари ясаб келган китоблари қандай турга киришини  айтадилар.   Китобжон эса    уларнинг тўғри    жавоб беришларига ёрдамлашади.

     Китобжон:  - Баракалла, болажонлар! Бу китобчаларни  меҳр билан тайёрлаганингиз кўриниб турибди. Раҳмат.

     Ўқитувчи: - Китобжон, шунча йўл босиб келибсан, болаларга     бир     эртак     айтиб бермайсанми?

     Китоб: - Албатта, бажонидил. (Китоб эртак қаҳрамони туширилган расмни қўлига олиб, ўқувчиларга эртак сўзлай бошлайди (эртак дарсликдан ёки кутубхонада ўқувчиларга етадиган миқдорда берилган китобдан танлангани маъқул). Ярмига келиб эса, «Давомини билишни хоҳласангиз, мана бу китобдан ўқиб олинг. Шунда қахрамоннинг саргузаштлари нима билан тугаганини билиб оласиз»,  дейди.)

     5. Тарбиявий соатни якунлаш.

     Ўқитувчи: - Хўш, бола​жонлар, бугун китоб шаклида нималарни билиб олдик?

Ўқувчилар жавоби тингланади. Хулоса  ясалади.

     6. Уйга вазифа. Китобжон бошлаб берган эртакни ўқиб келиш. Ўқувчилар ота-оналари, буви-буваларидан варақлари йиртилган, бетларига чизиб ташланган китобларни тузатиш йўллари ҳақида сўраб келишлари ва кейинги машғулотга билиб олганларини дўстлари билан ўртоқлашишлари кераклиги айтилади.

Китоб ҳақида ибратли сўзлар
Китоб-барча бунёдкорлик, яратувчанлик ва ақл-идрокнинг, илму донишнинг асосидир, ҳаётни ўргатувчи мураббийдир.                                                                                                                                                               .                                                                                      А.Темур

        *       *       *

Китоблар инсоният фикри дурдоналарини тўплаб, авлодларга етказади.                                                                                                                      .                                                                                       Ойбек.

*        *       *

Китб-бойлик. Лекин сотиб олингани эмас, ўқилгани.                                                                                                  .                                                                                     А.Мухтор.
                                             *        *       *

Китобни қадрлаш керак, бу тафаккур қасрига иззат-эҳтиром билан қадам қўймоқ лозим.                                                                                                                                                                  .                                                                               А.Н.Герцен.
                                             *        *       *

Китоблар жонсиз аммо, содиқ дўстлардир.                                                                                                     .                                                                                  В.Гюго.

   *           *          *

Китоб-сеҳргар. Китоб дунёни қайта қуради, унда одамзоднинг ақли мужассам, у кишилик тафаккурининг устуни.                                                                                                 .                                                                              Н.А.Морозов.
Китоб барча бунёдкорлик, яратувчанлик ва ақл-идрокнинг, илму донишнинг асосидир, ҳаётни ўргатувчи мураббийдир.

                                                                                   А.Темур

Китоблар инсоният фикри дурдоналарини тўплаб, авлодларга етказади.

                                                                                        Ойбек

Китобдаги қувонч ва изтиробларни ўқувчи ўзиники деб қабул қилсагина, ўша ҳақиқий асардир.
                                                                          Ўткир Ҳошимов

